
Mslupung kingal kndsan 

 

Ungat kari, ungat rdax, ungat ana ima keeman siida, mnspi ku mnkala ayus 1 

muhing knlangan ka lhang hidaw, tnlingis ku ni mgmlux ku tmaga smiyah sunan 2 

tluung siyaw mu kdjiyax. 3 

Rdax su o, mtmay bling ni rhngun ruwan qsahur mu, gnealu su o ini kmpriyux 4 

ni ini alax knan, ana su ga thiyaq ini tduwa miyah knan hini, kiya ka kiya ni, klaun 5 

mu emptghuy su knan, klaun mu idas mu ka isu, klaun mu hidaw mu ka isu, klaun 6 

mu ida ta empstrung hici duri! 7 

Mdka su bgihur pnais wada, saw su drmul mgrbu ini dhqi dmuuy, smiyah ku bi 8 

sunan, mtmay ruwan qsahur mu, kiya ni, emptghuy knan o wana rusuq dowriq. 9 

Ana su ini rngaw kingal kari, ki bi saw klaun su ka lnglungan qsahur mu, 10 

tklihug ku qmita dowriq su siida, qtaan mu saw klaun su ka lnglungan qsahur mu, ki 11 

bi saw mnegkla ta paah sbiyaw. 12 

Yaasa lupung mu bi ka isu, ana ta msthiyaq o saw su ida ga siyaw mu, qulung 13 

malu ka kndsan su babaw dxgal do empeuxul ka lnglungan mu uri da, yaasa aji wana 14 

pslpungan kingal srnabaw ni kingal krpuhan ka balay bi lupung. 15 

Isu o enlupung mu, spruun misu balay, klaun su ka qnrqilan mu meuwit ku bi ka 16 

sayang, iyah nhari knan hini hug? Yahi ku dmayaw nhari, wada ku saw qmita sunan, 17 

kska spi mu, mkmbahang ku bi hnang su, iya sdhiyaq knan, niqan isu ka babaw dxgal 18 

do, ima duri ka gimun mu hug? 19 

Mdka su ququy dgiyaq, ini dhqi mkala, kiya ni gnhuway su o ini pstuq mhru, 20 

smulu ku gnealu seejiq, hmuya ma ungat hug? iyah nhari knan hini hug? Yahi ku 21 

dmayaw nhari, powda paru suyang gnealu su, syuki ku ni sbrnahi ku, pssruwa, 22 

pksuyang kndsan, ungat lingis, mrmun meudus, tai saw dhqun mu ka snulu su, tai 23 

saw pdhuq ku qmita dqras su. 24 

 25 


